
Kuberakrita Sitastuti

કુબેરકૃત સીતાસ્તુતિઃ

કુબેર ઉવાચ ।
ધનાધિપતિરસ્મ્યહં જનનિ ભક્તવર્યસ્ય તે
સખા હૃદિનિરન્તરં કિમપિ ભાવયાનઃ સ્થિતઃ ।
કદા ખલુ ભવત્યહો જનકભૂપતેર્મન્દિરે
શુભૈરવતરેત્તરાં ભવતિ યન્નિધીનાં ફલમ્॥ ૧॥
ગાયકેભ્યો નર્તકેભ્યસ્તથૈવ ચ સ્તાવકેભ્યસ્તથા ।
સ્વસ્તિવાચકેભ્યો દદે નિધીન્॥ ૨॥
અથ જન્મોત્સવદિને માતસ્તવ ફલં ગતાઃ ।
આકરેષુ ચિરં રુદ્ધા નિધયો મમ હસ્તગાઃ॥ ૩॥
ભવત્યા યે પત્યાવુદયમુપયાયાતે દશરથ
ક્ષિતીન્દ્રસ્યાગરે વ્યપિતપરિશિષ્ટા વિનિહિતાઃ ।
નિધીન્ સંસ્કુર્વે તાનહમધિકમદ્ય ત્વદુદયે
જગન્માઙ્ગલ્યાર્થે  ગુણવતિ વિતીર્ય દ્વિજગણે॥ ૪॥
અદ્યાસ્માકમહોભાગ્યં યક્ષાણાં બહુકાલતઃ ।
સુસાધ્યસ્થાપિતા વિદ્યાઃ કરિષ્યામઃ ફલાન્વિતાઃ॥ ૫॥
તા એવ વિદ્યાશ્ચ ગુણાસ્ત એવ તાન્યેવ રત્નાનિ ધનાનિ ચૈવ ।
યેષાં ખલુ સ્યાદુપયોગયોગઃ પ્રભૌ પ્રસાદોન્મુખતામુપેતે॥ ૬॥
અદ્યાહં રિક્તયિષ્યામિ નિધિસ્થાનાન્યશેષતઃ ।
તવ જન્મોત્સવં પ્રાપ્ય દાનૈર્માનૈશ્ચ બન્ધુષુ॥ ૭॥
પુનસ્તવ વિવાહાદિકૌતુકે સમુપસ્થિતે ।
ત્વદ્ભાણ્ડાગારાધિકારિમહદ્ભૂતં ભરિષ્યતિ॥ ૮॥
ન ખલ્વક્ષયવસ્તૂનાં વિનાશ ઉપપદ્યતે ।
ભૃતં ભૃતં રિચ્યતેઽથો રિક્તં રિક્તં પુનર્ભરેત્॥ ૯॥

1



કુબેરકૃત સીતાસ્તુતિઃ

સકુટુમ્બોઽદ્યનૃત્યેયં ગાયેયં ચ ગુણાંસ્તવ ।
વિહરેયં હરેયં સ્વં દદ્યામદ્યામથાદપે॥ ૧૦॥
ત્રિભુવનમઙ્ગલકારિ  ત્વદીયમિદમદ્ભુતમ્ ।
જન્મનો ચેત્કથમવ્યક્તં ભવતિ વ્યક્તં પરં બ્રહ્મ॥ ૧૧॥
નમો નિષ્કરણોપાધિકરુણારસવારિધે ।
તુભ્યં ત્રિભુવનોદ્ભાસિ કીર્તયે બ્રહ્મમૂર્તયે॥ ૧૨॥
નમશ્ચૈતન્યસાક્ષિણ્યૈ સ્વાનન્દવપુષે ભૃશમ્ ।
સ્વપ્રકાશસ્વરૂપાયૈ નીરૂપાયૈ સુરૂપિણિ॥ ૧૩॥
ભક્તચેતશ્ચમત્કારિપ્રેમાનન્દૈક મૂર્તયે ।
ભુવનોદ્ભાસિભાગ્યૌદ્યભરિતાયૈ નમો નમઃ॥ ૧૪॥
સ્વૈરલીલાવિનોદિન્યૈ વશિતાધિકમૂર્તયે ।
તત્સઙ્ગામૃતપાનેનાપ્યતૃપ્તમનસે  નમઃ॥ ૧૫॥
શ્રીભૂલીલાદ્યનન્તપ્રકટગુણગણાખ્યાનરૂપાત્મિકાયૈ
સાક્ષાચ્છીરામચન્દ્રામિતરતિસુખિતસ્વાદિતસ્વાન્તરાયૈ ।
ભક્તૈકાનુગ્રહાર્થપ્રસૃમરવિમલાપૂર્ણકારુણ્યલક્ષ્મ્યૈ
જાનક્યૈ જન્મવત્યૈ ખલુ ભુવિ સહજાયૈ પરબ્રહ્મણે તે॥ ૧૬॥
ઇત્યુક્ત્વા પદયોઃ પપાતઃ ભગવાન્ રાજાધિરાજઃ પ્રભુ
ર્ભૂયોવૈશ્રવણઃ સ્થિતઃ સવિનયં બદ્ધ્વા તદગ્રેઞ્જલિમ્ ।
પદ્માદ્યૈર્નિધિભિઃ   કૃતાઞ્જલિપુટૈર્જન્મોત્સવે સમ્ભ્રમં
કર્તું ભૂરિ સમાગતેઃ સહયુતઃ શ્રીમૈથિલેન્દ્રાલયે॥ ૧૭॥
એવં સર્વે સુરૌદ્યાઃ સ્તુતિમતુલતરાં શ્રૌતવાક્યૈઃ પ્રમાણૈ
ર્નિર્માયાનન્તકોટિપ્રચુરગુણગણાખ્યાયકૈર્ભૂરિ   વારમ્ ।
બ્રહ્મેશાનૌ રમેશં સુરપતિમપિ ચોચ્ચૈઃ પુરસ્કૃત્ય
યાતાઃ પ્રેમાનન્દાબ્ધિવીચિસમુદયનિભૃતોદ્ધૂતચિત્તાવગાહાઃ॥ ૧૮॥
ઇતિ શ્રીમદાદિરામાયણે બ્રહ્મભુશુણ્ડસંવાદે પશ્ચિમખણ્ડે ભરતલક્ષ્મણીયે
સીતાજન્મોત્સવે કુબેરકૃતસ્તુતૌ ષડ્વિંશોઽધ્યાયઃ  ॥ ૨૬॥
ભુશુણ્ડિરામાયણમ્ । પશ્ચિમખણ્ડ । અધ્યાય ૨૬/૧-૧૮॥

